
Uqalimaariuqsaniq | Level 9
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential 
and progressive Inuktitut reading program that supports students in their development from 
emergent to fluent readers.

Book details
Level: 9      
Text type: Non-fiction
Subjects/themes: liquids and solids—their properties, examples, substances changing between liquid and solid states
Key features: added facts in Did You Know? boxes, glossary



ᑯᕕᔪᓐᓇᖅᑐᑦ 
ᑕᖏᓖᓪᓗ

ᑎᑎᕋᖅᑐᖅ 
ᑲᐃᑦᓕᓐ ᑐᕌᒻᑉᓖ



ᓄᓇᕐᔪᐊᑦᑎᓐᓂ ᐊᔾᔨᒌᙱᑦᑐᒻᒪᕆᖕᓂᒃ 
ᐊᒃᑐᒐᒃᓴᓂᒃ ᐱᑕᖃᖅᑐᖅ. 

ᑯᕕᔪᓐᓇᖅᑐᑦ ᑕᖏᓖᓪᓗ ᐊᔾᔨᒌᙱᑦᑑᒃ 
ᐊᒃᑐᒐᒃᓴᑦ.

2



ᖃᐅᔨᒪᕕᑦ?

ᑯᕕᔪᓐᓇᖅᑐᑦ 
ᑕᖏᓖᓪᓗ ᑕᐅᑦᑐᖏᑦ 
ᐃᒃᐱᖕᓇᕐᓂᖏᓪᓗ 
ᐊᔾᔨᒌᙱᑦᑐᑦ .

ᖃᐅᔨᒪᕕᑦ?

ᑎᖓᐅᔭᑦ, ᓂᓚᒃ, 
ᐊᐳᑎᓗ ᑕᖏᓖᑦ .

ᐅᔭᖅᑲᑦ ᑕᖏᓖᑦ. 
ᑕᖏᓖᑦ ᑎᒍᔭᕐᓂᖅᑐᑦ.

ᑕᖏᓖᑦ ᖃᓄᐃᑦᑑᓂᖏᑦ
ᓴᓇᒪᓂᖃᖅᑐᑦ. ᑕᖏᓖᑦ 

ᐊᖏᓂᖏᑦ ᐊᓯᔾᔨᖅᐸᙱᑦᑐᑦ.

ᖃᐅᔨᒪᕕᑦ?

ᐊᐳᑦ ᑕᖏᓕᒃ 
ᓴᓇᒪᓂᖃᕐᒪᑦ 
ᑕᖏᓖᖕᓂ ᖃᓂᐅᑎᓂᒃ.

7



ᖃᐅᔨᒪᕕᑦ?

ᐃᓚᖏᑦ ᑯᕕᔪᓐᓇᖅᑐᑦ 
ᑕᖏᓖᓪᓗ ᐊᑦᑕᕐᓇᖅᑐᑦ. 
ᓴᓗᒻᒪᖅᓴᐃᔾᔪᑎᑦ ᓲᕐᓗ 
ᖃᑯᖅᓯᓴᐅᑎᑦ ᐅᐊᓴᐅᑎᓪᓗ 
ᑲᒪᒋᑦᑎᐊᕆᐊᓖᑦ 
ᐃᓐᓇᖅᑕᖃᖅᑎᓪᓗᒍ 
ᑭᓯᐊᓂ ᑲᒪᒋᔭᕆᐊᓖᑦ.

ᑯᕕᔪᓐᓇᖅᑐᑦ ᐅᖅᓱᒃᓴᐃᓪᓗ ᐃᒪᐅᔪᑦ. 
ᑯᕕᔪᓐᓇᖅᑐᑦ ᑎᒍᔭᕐᓂᖏᑦᑐᑦ.

ᐃᒪᐃᑦ ᑯᕕᔪᓐᓇᖅᑐᑦ. 
ᑯᕕᔪᓐᓇᖅᑐᑦ ᐃᒪᖃᕐᕕᒋᔭᖓᑕ 

ᓴᓇᒪᓂᖓᓂᒃ ᖃᓄᐃᑦᑑᓂᖃᓲᖅ.

ᖃᐅᔨᒪᕕᑦ?

ᑯᕕᔪᓐᓇᖅᑐᑦ 
ᖃᓄᐃᑦᑑᓂᖓ
ᐊᓯᔾᔨᕈᓐᓇᖅᑐᖅ, 
ᑭᓯᐊᓂ ᐊᖏᓂᖓ 
ᐊᓯᔾᔨᖅᐸᙱᑦᑐᖅ.

ᖃᐅᔨᒪᕕᑦ?

ᐊᐅᒃᓯᒪᔪᖅ ᒪᑕ
ᑕᖏᓕᙳᒃᑲᓐᓂᕈᓐᓇᖅᑐᖅ
ᓂᒡᓕᒐᓂ.

ᐃᓚᖏᑦ ᑎᒍᔭᒃᓴᑦ ᐊᓯᔾᔨᕈᓐᓇᖅᑐᑦ 
ᑕᖏᓕᖕᒥᑦ ᑯᕕᔪᓐᓇᖅᑐᒧᑦ. 

ᐆᒃᑑᑎᒋᓗᒍ, ᒪᑕ ᐊᐅᒍᓐᓇᖅᑐᖅ
ᐆᓇᖅᓯᑎᑕᐅᒍᓂ.

ᐃᓚᖏᑦ ᑎᒍᔭᒃᓴᑦ ᐊᓯᔾᔨᕈᓐᓇᖅᑐᑦ 
ᑕᖏᓕᖕᒥᑦ ᑯᕕᔪᓐᓇᖅᑐᒧᑦ. 

ᐃᒪᖅ ᓂᓚᙳᕈᓐᓇᖅᑐᖅ ᖁᐊᕈᓂ.

ᖃᐅᔨᒪᕕᑦ?

ᐃᒪᖅ ᐊᓯᔾᔨᕈᓐᓇᖅᑐᖅ 
ᑕᖏᓕᖕᒥᑦ 
ᑯᕕᔪᓐᓇᖅᑐᒧᑦ 
ᐊᒻᒪ ᑯᕕᔪᓐᓇᖅᑐᒥᑦ 
ᑕᖏᓕᖕᒧᑦ. ᐃᒪᖅ 
ᑕᖏᖃᖅᑎᓪᓗᒍ 
ᑕᐃᔭᐅᔪᖅ ᓂᓚᖕᒥᒃ.

ᖃᐅᔨᒪᕕᑦ?

ᐊᓪᓚᕈᑎᒃᓴᑦ 
ᑯᕕᔪᓐᓇᖅᑐᓂᒃ
ᐃᔅᓴᐅᑎᔪᓐᓇᖅᑐᑦ, 
ᑭᓯᐊᓂ ᑕᖏᓕᖕᓂᒃ 
ᓲᕐᓗ ᓯᐅᕋᕐᓂᒃ
ᐃᔅᓴᐅᑎᔪᓐᓇᙱᑦᑐᑦ.

ᐃᓚᖏᑦ ᑕᖏᓖᑦ 
ᐃᔅᓴᐅᑎᔪᓐᓇᖅᑐᑦ ᐊᓯᖏᓐᓂᒃ 

ᑎᒍᔭᒃᓴᓂᒃ. ᐊᓪᓚᕈᑎᒃᓴᑦ 
ᑯᕕᔪᓐᓇᖅᑐᒥᒃ ᐃᔅᓴᐅᑎᔪᓐᓇᖅᑐᑦ.

ᐃᓚᖏᑦ ᑕᖏᓖᑦ 
ᐊᐅᒍᓐᓇᖅᑐᑦ ᑯᕕᔪᓐᓇᖅᑐᒥ. 
ᓱᑲᖅ ᐃᒪᕐᒥ ᐊᐅᒍᓐᓇᖅᑐᖅ.

ᖃᐅᔨᒪᕕᑦ?

ᐃᒪᖅ ᑭᐊᒃᑐᖅ, ᑭᓯᐊᓂ 
ᐃᓚᖏᑦ ᑯᕕᔪᓐᓇᖅᑐᑦ 
ᐃᔅᓯᖃᙱᑦᑐᓐᓇᖅᑐᑦ
ᐅᖅᓱᕈᔫᓗᑎᒡᓘᓐᓃᑦ.

ᖃᐅᔨᒪᕕᑦ?

ᖃᔭᐃᑦ ᓴᓇᔭᐅᓯᒪᕙᓚᐅᖅᑐᑦ 
ᕿᔪᖕᓂᒃ ᑎᓄᔾᔭᕕᓂᕐᓂᑦ 
ᐅᕝᕙᓘᓐᓃᑦ ᐊᕐᕕᑦ
ᓴᐅᓂᖏᓐᓂᒃ ᐅᕿᑦᑑᓂᐊᕐᒪᑦ
ᐳᒃᑕᔪᓐᓇᕐᓂᐊᕐᒪᓪᓗ.

ᐃᓚᖏᑦ ᐊᒃᑐᒐᒃᓴᑦ
ᑲᑎᑦᑐᓐᓇᙱᑦᑐᑦ. 

ᕿᔪᒃ ᐳᒃᑕᔪᓐᓇᖅᑐᖅ ᐃᒪᐅᓪᓗ
ᖄᖓᓃᑦᑐᓐᓇᖅᖢᓂ.

ᓇᓂᓯᓇᓱᒋᑦ ᑕᖏᓕᖕᓂᒃ 
ᑯᕕᔪᓐᓇᖅᑐᓂᒡᓗ ᐊᖏᕐᕋᕐᓂᑦ

ᐃᓕᓐᓂᐊᕐᕕᖕᓂᓪᓘᓐᓃᑦ.

ᐅᖃᐅᓰᑦ ᑐᑭᖏᑦ

ᐃᔅᓴᐅᑎᔪᖅ: ᑭᓱᑐᐃᓐᓇᖅ ᐊᓯᐊᓄᑦ ᐊᒃᑐᒐᒃᓴᕐᒧᑦ ᐃᓚᓕᐅᑎᔪᓐᓇᖅᑐᖅ.

ᐊᐅᒃᑐᖅ: ᐃᓚᓕᐅᑎᑦᑎᐊᖅᑐᖅ ᐊᓯᐊᓄᑦ ᐊᒃᑐᒐᒃᓴᕐᒧᑦ.

ᐊᒃᑐᒐᒃᓴᖅ: ᑭᓱᑐᐃᓐᓇᖅ ᑕᑯᔭᒃᓴᖅ, ᐊᒃᑐᖅᑕᐅᔪᓐᓇᖅᑐᖅ, 
ᐆᒃᑐᕋᖅᑕᐅᔪᓐᓇᖅᑐᕐᓘᓐᓃᑦ.

ᐳᒃᑕᔪᓐᓇᖅᑐᖅ: ᐃᒪᐅᑉ ᖄᖓᓄᐊᕈᓐᓇᖅᑐᖅ.

ᖃᓄᖅ ᑯᕕᔪᓐᓇᖅᑐᑦ ᐊᔾᔨᐅᙱᓚᖅ ᑕᖏᓕᖕᒧᑦ? 
ᐃᓕᓐᓂᐊᕆᑦ ᐃᓗᐃᑦᑐᐃᑦ ᑯᕕᔪᓐᓇᖅᑐᑦ ᖃᓄᖅ 

ᐊᔾᔨᒌᙱᓐᓂᖃᖅᑎᒋᖕᒪᖔᑕ. 


